
Sa domhan seo atá chomh casta agus chomh hidirnasctha sin agus ina bhfuil méid áirithe teannais, tá an tAontas Eorpach tiomanta 
fós don iltaobhachas agus don ord domhanda atá bunaithe ar rialacha agus na Náisiúin Aontaithe ina chroílár, agus an 
tsíocháin agus an tslándáil á  gcur chun cinn aige agus comhpháirtíochtaí cobhsaí á bhforbairt aige, agus é ag cosaint cearta agus 
saoirsí uilechoiteanna san am céanna. Mar gheall ar an tiomantas sin is comhpháirtí iontaofa intuartha é an tAontas do thíortha 
agus d’eagraíochtaí ar fud an domhain, bíodh sin i gcomhthéacs Chomhaontú Pháras maidir leis an Athrú Aeráide, Spriocanna Forbartha 
Inbhuanaithe (SDGanna) na Náisiún Aontaithe, na Cúirte Coiriúla Idirnáisiúnta nó an Chonartha maidir le Neamhleathadh Arm Núicléach 
agus an Phlean Chuimsithigh Chomhpháirtigh Gníomhaíochta.

Is é an tAontas Eorpach is mó a dhéanann infheistíocht i bhforbairt dlúthchaidrimh idirnáisiúnta; bunaíonn sé comhpháirtíochtaí 
eacnamaíocha straitéiseacha le páirtithe tábhachtacha ar fud an domhain.

Mórghníomhaí trádála is ea an tAontas; is é an comhpháirtí trádála is mó é ag an gcuid is mó de thíortha an domhain. Le linn théarma 
an Choimisiúin seo, tá comhaontuithe trádála déanta ag an Aontas le 12 thír, an tSeapáin, Ceanada agus roinnt tíortha san Afraic san 
áireamh. Chomh maith leis sin, is é an tAontas Eorpach is mó a dhéanann, agus a fhaigheann, infheistíocht dhíreach choigríche.

Bhunaigh an tAontas Eorpach an Plean Infheistíochta Seachtraí chun tacú le tíortha san Afraic agus i gcomharsanacht an Aontais suas 
le €44 bhilliún a shlógadh mar infheistíocht faoi 2020.

“Tá an-éileamh ar an Eoraip ar fud an domhain. Táim ag iarraidh go nglacfaidh an Eoraip ról lárnach 
i ngnóthaí domhanda. Ní mór don Eoraip a bheith gníomhach agus an domhan atá romhainn a mhúnlú.”

Jean-Claude Juncker, Uachtarán an Choimisiúin Eorpaigh, Aitheasc 
ar Staid an Aontais, an 12 Meán Fómhair 2018

An tAontas Eorpach mar ghníomhaí 
domhanda níos láidir

I DTREO AONTAS NÍOS AONTAITHE, NÍOS LÁIDRE AGUS NÍOS DAONLATHAÍ

AN CHOBHSAÍOCHT A THABHAIRT CHUIG NA BALCÁIN THIAR 
AGUS AN RATHÚNAS A CHUR CHUN CINN IONTU

Tá an tAontas Eorpach ag déanamh iarrachta arís eile an chobhsaíocht a bhaint amach ina chomharsanacht. Leis an mbeartas daingean 
inchreidte atá aige maidir le méadú an Aontais, tugann an tAontas Eorpach an chobhsaíocht chuig na Balcáin Thiar agus cuireann sé 
claochlú polaitiúil, eacnamaíoch agus sóisialta chun cinn iontu. Treisíodh an caidreamh idir an tAontas agus na Balcáin Thiar le blianta 
beaga anuas. Ceann de na forbairtí sin is ea Comhaontú Prespa, comhaontú a rinne an Aithin agus Scóipé i mí an Mheithimh 2018 
maidir leis na heasaontuithe idir an dá thír a réiteach, ceist ainm na Macadóine Thuaidh san áireamh, rud a chuir deireadh le ceann de 
na coinbhleachtaí is sine sa réigiún.

Ina theannta sin, in 2018, chuir an Coimisiún straitéis nua i láthair le haghaidh peirspictíocht inchreidte faoi mhéadú do na Balcáin 
Thiar agus caidreamh feabhsaithe an Aontais leis na Balcáin Thiar. Leagtar amach sa straitéis tosaíochtaí agus réimsí an 
chomhair fheabhsaithe chomhpháirtigh agus tugtar aghaidh ar na dúshláin 
shonracha atá roimh na Balcáin Thiar, go háirithe an gá atá le hathchóirithe 
bunúsacha agus dea-chaidreamh comharsanachta. Próiseas oibiachtúil atá 
bunaithe ar fhiúntas is ea an dul chun cinn feadh na conaire Eorpaí, agus 
braitheann sé ar na torthaí nithiúla a bhaineann gach tír ar leith amach.

Rud eile a leagadh amach sa straitéis is ea na bearta sonracha a dhéanfaidh 
an tAontas sna blianta atá romhainn chun tacú le hiarrachtaí na mBalcán Thiar 
maidir le claochlú i  réimsí comhleasa. Tá na tionscnaimh shuaitheanta 
sin á  gcur chun feidhme faoi láthair ag an gCoimisiún – mar shampla, 
infheistíocht €700 milliún a ghinfidh €2.4 billiún le haghaidh naisc bhóthair 
agus iarnróid chomh maith le gréasáin leictreachais, nó chun deireadh a chur 
le muirir fánaíochta ar fud na mBalcán Thiar.

© An tAontas Eorpach
Grianghraf den Ard-Ionadaí, an Leas-Uachtarán Mogherini; den Choimisinéir Hahn; de Phríomh-Aire 
na Gréige, Alexis Tsipras; agus de Phríomh-Aire na Macadóine Thuaidh, Zoran Zaev

CAIDREAMH LENÁR GCOMHARSANACHT – SOIR

Chuidigh an tAontas Eorpach le 10 000 post a chruthú, le hoiliúint a chur ar 20 000 duine, agus le breis is 100 000 iasacht a thabhairt 
do chuideachtaí, trí Chomhpháirtíocht an Oirthir. Chuireamar feabhas ar an rochtain atá ar sheirbhísí dlí saor in aisce, rinneamar 
infheistíocht i naisc iompair, chuireamar an comhionannas inscne chun cinn, agus chuidíomar leis na mílte mac léinn aistriú idir an Eoraip 
agus réigiún Chomhpháirtíocht an Oirthir. Ina theannta sin, tá sé comhaontaithe againn 20 sprioc a bhaint amach le haghaidh 2020 
a rachaidh chun tairbhe do na saoránaigh sa ghnáthshaol agus a bhainfidh le ceithre réimse tosaíochta: geilleagar níos láidre, rialachas 
níos láidre, nascacht níos láidre agus sochaí níos láidre.

50 % an méadú a tháinig ar an 
trádáil idir an Úcráin agus an tAontas 
Eorpach in 2018 le hais fhigiúirí 2015, 
bliain sular tosaíodh ar an gcomhaontú 
a chur chun feidhme

27 % an sciar de thrádáil iomlán 
na Seoirsia in 2018 inarbh é an tAontas 
Eorpach an príomh-chomhpháirtí trádála

62 % an méadú a tháinig ar an líon 
allmhairí chuig an Aontas ón Moldóiv idir 
2014 agus 2018

Rinne an tAontas comhaontú nua ó  chianaibh le ceann eile dá chomhpháirtithe san oirthear, an Airméin, tá dul chun cinn maith 
á dhéanamh sa chaibidlíocht maidir le comhaontú nua leis an Asarbaiseáin, agus is gearr go mbeidh toradh ar an gcaibidlíocht maidir 
le Tosaíochtaí Comhpháirtíochta leis an mBealarúis.

Tá an tAontas Eorpach fós aontaithe agus tá sé ag seasamh leis na prionsabail atá aige ó  thaobh a  chaidrimh leis an Rúis. Tá 
smachtbhannaí eacnamaíocha i bhfeidhm, agus tá toirmisc thaistil agus reo sócmhainní i bhfeidhm ar dhaoine aonair agus ar chuideachtaí, 
le cúig bliana anuas mar gheall ar an ionghabháil neamhdhleathach a rinne an Rúis ar an gCrimé, mar gheall gur mhainnigh sí 
comhaontuithe Mhionsc a chur chun feidhme, agus mar gheall ar a bhfuil déanta aici chun dochar a dhéanamh d’iomláine chríochach, 
do neamhspleáchas agus do cheannasacht na hÚcráine.

Tá tíortha i gComharsanacht an Oirthir ag baint tairbhe as an bPlean Infheistíochta Seachtraí, rud a chuireann leis an taithí atá ag an 
gCoimisiún Eorpach ar shaoráidí infheistíochta réigiúnaí a chur chun feidhme. Ó bhí 2008 ann, tá deontais €2 bhilliún faighte ó Shaoráid 
Infheistíochta na Comharsanachta chun breis is €16 bhilliún a ghiaráil ó institiúidí airgeadais idirnáisiúnta comhpháirtíochta. Cuirfear 
le tionscadail a bhfuil tacaíocht faighte acu cheana ón Aontas tríd an bPlean Infheistíochta Seachtraí agus maoineofar tionscadail nua.



CAIDREAMH LENÁR GCOMHARSANACHT – Ó DHEAS

I gcomharsanacht an Aontais ó dheas, comhaontaíodh tosaíochtaí comhpháirtíochta leis an Liobáin, leis an Iordáin, leis an Ailgéir 
agus leis an Éigipt, cur chun cinn an daonlathais, an smacht reachta, urraim do chearta an duine, forbairt eacnamaíoch agus comhtháthú 
sóisialta ina measc.

I mí Mheán Fómhair 2016, threisigh an tAontas a chuid tacaíochta don Túinéis, seoladh an Chomhpháirtíocht idir an tAontas Eorpach 
agus an Túinéis don Óige, agus ba í an Túinéis an chéad tír Arabach a ghlac páirt iomlán in Fís 2020 – Clár an Aontais Eorpaigh um 
Thaighde agus um Nuálaíocht – agus an chéad tír Arabach a comhlachaíodh leis an gclár “Eoraip na Cruthaitheachta”.

Sa tSiria, ocht mbliana tar éis thús na coinbhleachta, tá sé fós ina ghéarchéim. Tá na mílte Siriach easáitithe agus gá acu le cosaint 
agus cúnamh daonnúil. Tá ról lárnach ag an Aontas maidir le tacú le dídeanaithe agus iarrthóirí tearmainn as an tSiria, agus le pobail 
óstacha laistigh agus lasmuigh den Eoraip – tá beagnach €17 mbilliún leithdháilte mar chúnamh daonnúil agus forbartha ó bhí 
2011 ann. I mí an Mhárta 2019, den tríú huair as a chéile, ba é an tAontas a rinne cúram óstaigh do Chomhdháil na Bruiséile maidir 
le Tacú le Todhchaí na Siria agus an Réigiúin. Ag an gComhdháil léirigh an pobal idirnáisiúnta a gcuid tacaíochta as an nua le teacht 
ar réiteach polaitiúil fadtéarmach ar ghéarchéim na Siria agus tugadh aghaidh ar na ceisteanna daonnúla is criticiúla dá bhfuil ann do 
mhuintir na Siria sa tír féin agus do dhídeanaithe agus pobail óstacha, go háirithe san Iordáin, sa Liobáin agus sa Tuirc. Gealladh €8.3 
billiún a thabhairt le haghaidh 2019 agus 2020, agus dhá thrian de sin is é an tAontas a thabharfaidh é.

SA tSIRIA SA LIOBÁIN

Tá seirbhísí sláinte, cúram leanaí agus máthartha san áireamh, 
faighte ag tuairim is 7 milliún duine. 

Cuireadh seirbhísí cosanta ar fáil do níos mó ná 170 000 
dídeanaí. 

Tá cúnamh bia faighte ag tuairim is 5 mhilliún Siriach chun iad 
a chothú ó lá go lá. 

Cuireadh seirbhísí sláinte ar fáil do níos mó ná 375 000 duine as 
an Liobáin agus as an tSiria. 

Fuair tuairim is 9 000 feirmeoir Siriach tacaíocht chun táirgeadh 
talmhaíochta a atosú agus fuair siad deontais chun gnólachtaí 
a fhorbairt. 

Tugadh rochtain ar oideachas do thuairim is 125 000 leanbh as 
an Liobáin agus as an tSiria.

SAN IORDÁIN SA TUIRC (tríd an tSaoráid do Dhídeanaithe)

Soláthraíodh seirbhísí sláinte, bia agus cúnamh bunúsach, 
tacaíocht gheimhreánaithe, fothain, uisce agus sláintíocht, 
tacaíocht shíceasóisialta agus cosaint do 650 000 dídeanaí 
Siriach, mná agus leanaí den chuid is mó. 

Cuidíodh le tuairim is 1.5 milliún duine freastal ar a gcuid 
riachtanas bunúsach tríd an Líontán Sábhála Sóisialta 
Éigeandála. 

Faoi dheireadh 2019, beidh rochtain ag breis is 400 000 duine 
as an Iordáin agus as an tSiria agus breis is 12 000 teaghlach 
ar uisce reatha agus óil, agus beidh rochtain níos fearr acu ar 
sheirbhísí dramhaíola. 

Tá rochtain ag 635 000 dídeanaí linbh as an tSiria ar 
oideachas agus 125 scoil de struchtúr soladach agus 50 scoil 
réamhdhéanta tógtha. 

Tá os cionn 163 000 leanbh Siriach cláraithe i scoileanna 
agus i naíonraí poiblí. 

Cuireadh tacaíocht ar fáil chun oideachas a chur ar os cionn 
470 000 dídeanaí linbh i bhfoirm airgid dá dteaghlaigh tríd an 
gclár Aistriú Airgid Coinníollach le haghaidh Oideachais.

Bíonn an tAontas i gcónaí ag anailísiú na n-ábhar imní struchtúracha agus na riachtanas a thagann chun cinn sa réigiún. Mar gheall 
ar an ngéarchéim atá ar siúl le fada sa Libia, chuir an tAontas lena chomhar lena chomhpháirtithe idirnáisiúnta, go háirithe ó thaobh 
Thascfhórsa Aontas na hAfraice–an Aontais Eorpaigh–na Náisiún Aontaithe de chun dlús a chur le bearta sa Libia agus feadh bhóthar na 
himirce chun cosaint a sholáthar agus chun filleadh deonach daonnúil agus ath-lánpháirtiú agus athlonnú imirceach soghonta a mhéadú. 
San am céanna, tá an tAontas fós ag tabhairt aghaidh ar riachtanais mhuintir na Libia trí thionscnaimh chun forbairt shocheacnamaíoch 
bhardais na Libia a chothú.

RÉ NUA CHAIDRIMH IDIR AN TAONTAS EORPACH AGUS AN AFRAIC

I mí Mheán Fómhair 2018, mhol an tUachtarán Juncker caidreamh eacnamaíoch agus trádála an Aontais leis an Afraic a dhoimhniú tríd 
an gComhghuaillíocht idir an Afraic agus an Eoraip le haghaidh Infheistíocht agus Poist Inbhuanaithe a bhunú. Is é is aidhm 
don Chomhghuaillíocht comhpháirtíocht an Aontais leis an Afraic a thabhairt ar aghaidh go dtí an chéad chéim eile agus cur leis na 
gealltanais a rinneadh ag Cruinniú Mullaigh Aontas na hAfraice–an Aontais Eorpaigh in Abidjan i mí na Samhna 2017. Chuige sin, tá sé 
beartaithe ag an gCoimisiún infheistíocht a mhéadú, tuilleadh infheisteoirí príobháideacha a mhealladh, tacaíocht a thabhairt d’oideachas 
agus d’fhorbairt scileanna le haghaidh infhostaitheachta, mar aon le trádáil a mhéadú agus an timpeallacht do ghnólachtaí a fheabhsú. 
Is é an tAontas céad-chomhpháirtí na hAfraice cheana féin i réimsí na trádála, na hinfheistíochta coigríche agus na forbartha. Tacaíonn 
buiséad an Aontais leis an gComhghuaillíocht, agus tá an Afraic luaite mar réigiún tosaíochta sa bhuiséad sin.

An Chomhghuaillíocht idir an Afraic agus an Eoraip: 4 shnáithe gníomhaíochta

Infheistíocht straitéiseach 
agus cruthú post

Infheistíocht san 
oideachas agus scileanna 

a mheaitseáil le poist

Timpeallacht ghnó agus 
timpeallacht infheistíochta

Comhtháthú eacnamaíoch 
agus trádáil



CEANNAIRE Ó THAOBH COMHAR DOMHANDA, FREAGAIRT DO 
GHÉARCHÉIMEANNA AGUS RÉITEACH COINBHLEACHTAÍ DE

Tá ról lárnach ag an Aontas maidir le cúrsaí taidhleoireachta, cearta an 
duine a chur chun cinn, comhar um fhorbairt, cúnamh daonnúil agus oibriú le 
heagraíochtaí iltaobhacha. Gníomhaítear ar son leasanna an Aontais i 140 tír 
ar fud an domhain trína chuid toscaireachtaí.

Is amhlaidh fós a sholáthraíonn an tAontas i bhfad níos mó cúnamh oifigiúil 
um fhorbairt ná aon dream eile ar domhan. Shlóg an tAontas €74.4 billiún in 
2018, níos mó ná an figiúr don chuid eile den domhan ina iomláine.

Thug an tAontas Eorpach cúnamh daonnúil do na daoine a bhí 
ina fhíor-ghéarghá in os cionn 90 tír in 2018, an tSiria, Éimin, 

Veiniséala, Maenmar agus an Bhanglaidéis san áireamh.

Is é an tAontas an deontóir cúnaimh forbraíochta 
agus dhaonnúil is mó ar domhan

Táthar ar an mbóthar ceart maidir le Plean Infheistíochta Seachtraí an Aontais a chur chun feidhme. Trí úsáid a bhaint as ráthaíocht 
ó bhuiséad an Aontais agus trí dheontais agus iasachtaí a mheascadh, táthar ag súil go ngiarálfaidh an Plean Eorpach Infheistíochta 
Seachtraí suas le €44 bhilliún mar infheistíocht bhreise phríobháideach agus phoiblí san Afraic agus i gComharsanacht an Aontais faoi 
2020. Tá infheistíochtaí ar fiú €37.1 billiún iad á slógadh ar an gcaoi sin cheana. Ina theannta sin, rinne an tAontas gealltanas €300-
350 milliún sa bhliain a  chur i  leataobh chun an timpeallacht ghnó agus an timpeallacht infheistíochta a  threisiú. Tugann 
toscaireachtaí an Choimisiúin Eorpaigh agus an Aontais Eorpaigh, in éineacht le hinstitiúidí airgeadais, cúnamh teicniúil chun cuidiú 
le tionscadail a fhorbairt, ar tionscadail iad atá inbhuanaithe agus inmharthana ó thaobh an airgeadais de agus a mheallann ábhair 
infheisteoirí.

Tá an Plean Infheistíochta Seachtraí ceaptha chun níos mó infheistíochta a  tharraingt, go háirithe ó  ghnólachtaí agus infheisteoirí 
príobháideacha san Afraic agus i gComharsanacht an Aontais Eorpaigh chun ár gcomhpháirtíochtaí a neartú agus chun na spriocanna 
forbartha inbhuanaithe a bhaint amach, rud a chuideoidh le dul i ngleic le cuid de na bunchúiseanna atá leis an imirce.

Is i  réigiún na hAfraice atá an daonra is óige as na réigiúin go léir ar domhan agus tá sé ríthábhachtach rochtain a thabhairt do 
dhaoine ar an oideachas. Leis an gclár Erasmus+ tá níos mó ná 22 600 malartú déanta cheana ag mic léinn agus comhaltaí foirne 
idir an Eoraip an Afraic.

Mar thacaíocht le Limistéar Saorthrádála Ilchríochach na hAfraice, is é  an cuspóir fadtéarmach limistéar saorthrádála idir-
ilchríochach a bhunú idir an tAontas agus an Afraic. Idir an dá linn, tá comhaontú trádála, comhaontú comhpháirtíochta eacnamaíche 
nó socrú trádála (Gach Ní seachas Airm agus an dá Scéim Fabhar Ginearálaithe, an GSP Caighdeánach agus GSP+) tugtha i gcrích ag 
52 thír san Afraic leis an Aontas chun rochtain faoi phribhléid a thabhairt ar a mhargadh. Íocann na tíortha sin níos lú dleachtanna nó ní 
íocann siad dleacht ar bith ar onnmhairí chuig an Aontas, rud a fhágann go bhfuil rochtain ríthábhachtach acu ar mhargadh an Aontais 
agus go gcuirtear lena bhfás.

Tá infheistíocht déanta ag an Aontas freisin i gcomhpháirtíochtaí spriocdhírithe le hAontas na hAfraice agus leis na Náisiúin 
Aontaithe. Ní hamháin gur réitigh sé sin an bealach le haghaidh comhar níos fearr chun aghaidh a thabhairt ar chruachás na ndídeanaithe 
agus na n-imirceach sa Libia, ach cuireadh feabhas ar chúrsaí síochána agus slándála sa réigiún chomh maith dá bharr.

Ina theannta sin, d’fhonn aghaidh a  thabhairt ar bhunchúiseanna na himirce neamhrialta, tá 193 thionscadal ar bun faoi 
chuimsiú an Chiste Iontaobhais Éigeandála don Afraic (€4.2 billiún) lena dtugtar aghaidh ar bhearnaí ó thaobh scileanna de, lena 
bhfeabhsaítear infhostaitheacht trí oiliúint ghairme, agus lena dtacaítear le cruthú post agus deiseanna féinfhostaíochta agus aird ar 
leith ar mhicrifhiontair agus ar fhiontair bheaga agus mheánmhéide a threisiú.

Foinse: OECD, Aibreán 2019
sonraí 2018, an tAontas = an tAontas agus a Bhallstáit

Na príomhthorthaí atáthar ag súil a bheidh ar an gComhghuaillíocht idir an Afraic agus an Eoraip agus dul chun cinn fós á dhéanamh

•	Cruthófar suas le 
10 milliún post 
san Afraic a bhuí le 
hinfheistíocht tríd an 
gComhghuaillíocht sna 
5 bliana atá romhainn

•	Beidh rochtain ag 24 
mhilliún duine ar 
bhóithre uileshéasúir de 
bharr ár n-infheistíochtaí 
giaráilte sa bhonneagar 
iompair

•	Bainfidh 105 000 
duine, idir mhic léinn 
agus acadóirí, tairbhe 
as Erasmus+ faoi 
2027

•	Cuirfear oiliúint 
ghairme ar 750 
000 duine chun 
a gcuid scileanna 
a fhorbairt

•	Beidh rochtain ag 30 milliún 
duine agus cuideachta 
ar leictreachas de bharr 
infheistíochtaí giaráilte an 
Aontais san fhuinneamh 
inathnuaite agus de bharr 
méadú 5 GW ar an acmhainn 
ginte leictreachais

An deontóir cúnaimh oifigiúil um fhorbairt is mó ar 
domhan

57% 
€74 bhilliún

22% 
€29 bhilliún

9% 
€12 bhilliún

€4 bhilliún

€4 bhilliún

€8 bhilliún

3% 3% 3%

Airgeadraí 
eile



Is ag an Aontas agus a Bhallstáit i dteannta a chéile atá an dara buiséad cosanta is mó ar domhan, (is ag na Stáit Aontaithe atá 
an ceann is mó). Mar chuid den Bhuanchomhar Struchtúrtha a seoladh in 2018, thug 25 Bhallstát gealltanas go n-oibreoidís agus go 
mbunóidís tionscadail le chéile.

Tá an tAontas Eorpach agus a Bhallstáit ag féachaint le húsáid a bhaint as na Conarthaí atá ann cheana chun níos mó úsáide a bhaint 
as vótáil trí thromlach cáilithe gan dochar do chultúr an chomhdhearcaidh laistigh den Aontas agus chun gur féidir leis an Aontas 
gníomhú go tapa éifeachtach maidir le gnóthaí eachtracha, bíodh sin ag baint le smachtbhannaí a fhorchur, leis an idirphlé ar urraim do 
chearta an duine nó le cinntí na misean sibhialtach.

Agus é ar thús cadhnaíochta ó thaobh na forbartha de, bhí ról tábhachtach ag an Aontas maidir le Clár Oibre 2030 don Fhorbairt 
Inbhuanaithe de chuid na Náisiún Aontaithe a ghlacadh, agus tá sé tiomanta do chur chun feidhme an chláir oibre sin i ngach earnáil 
den idirghníomhú. Mar shampla, thug an tAontas cúnamh do na milliúin daoine trí chuidiú leo feabhas a chur ar a gcuid slándála bia, 
oideachas ar ardchaighdeán a chur ar fáil, feabhas a chur ar shláinte daoine agus an tsíocháin agus an chobhsaíocht a chur chun cinn.

Tá an tAontas ar thús cadhnaíochta ó  thaobh na cosanta sibhialta de freisin, agus cuidíonn sé le comhordú a  dhéanamh ar 
sheachadadh soláthairtí riachtanacha tar éis tubaistí nádúrtha éagsúla nó géarchéimeanna eile timpeall na cruinne. In 2018, bhí 
tábhacht mhór ag baint le Sásra Cosanta Sibhialta an Aontais maidir le cúnamh a sholáthar do dhaoine a bhí i mbaol a mbáis mar 
gheall ar ghéarchéimeanna amhail an ráig Ebola i bPoblacht Dhaonlathach an Chongó, spéirlingí i Muir Chairib agus na dóiteáin foraoise 
a bhuail an Eoraip agus na réigiúin máguaird.

Soláthraí slándála domhanda is ea an tAontas. Tá sé tiomanta do choinbhleachtaí éagsúla ar fud an domhain a réiteach. Tá 16 
cinn de mhisin mhíleata agus shibhialtacha ar bun aige faoi láthair agus 5 000 duine ar diúité aige, san Afraic den chuid is mó, ach 
sa Mheánoirthear, in Oirthear na hEorpa agus sna Balcáin Thiar chomh maith. Tá obair á déanamh ag an Aontas i  réimsí amhail an 
tsíochánaíocht, coinbhleachtaí a chosc, an tslándáil idirnáisiúnta a neartú, tacú leis an smacht reachta, agus gáinneáil ar dhaoine agus 
píoráideacht a chosc.

AN tAONTAS EORPACH
MISIN AGUS OIBRÍOCHTAÍ CBSP 2019

EUPOL COPPS
Na Críocha Palaistíneacha

Ó bhí 2006 ann

EUFOR ALTHEA
An Bhoisnia agus an 

Heirseagaivéin
Ó bhí 2004 ann

EULEX
An Chosaiv

Ó bhí 2008 ann

EUBAM
An Mholdóiv agus an Úcráin
Ó bhí 2005 ann

EUAM
An Úcráin
Ó bhí 2014 ann

EUMM
An tSeoirsia
Ó bhí 2008 ann

EUBAM RAFAH
Na Críocha Palaistíneacha
Ó bhí 2005 ann

EUBAM
An Libia
Ó bhí 2013 ann

EUAM
An Iaráic
Ó bhí 2017 ann

EU NAVFOR
Atalanta
Ó bhí 2008 ann

EUTM An tSomáil
Ó bhí 2010 ann

EUCAP
An tSomáil
Ó bhí 2012 ann

EU NAVFOR
An Mheánmhuir
Ó bhí 2015 ann

EUCAP SAHEL
Mailí

Ó bhí 2014 ann

EUCAP SAHEL
An Nígir

Ó bhí 2012 ann

EUTM RCA
Poblacht na hAfraice Láir

Ó bhí 2016 ann

EUTM
Mailí

Ó bhí 2013 ann

Misin/oibríochtaí míleata
Misin shibhialtacha

6 mhisin/oibríocht mhíleata ar siúl faoi 
láthair

10 misean shibhialtacha ar siúl faoi láthair

Tuairim is 5 000 duine imlonnaithe 
faoi láthair

Cuspóirí:
an tsíochánaíocht, coinbhleachtaí a chosc, 
an tslándáil idirnáisiúnta a neartú, tacú 
leis an smacht reachta, gáinneáil ar 
dhaoine agus píoráideacht a chosc



GNÍOMHAÍ DOMHANDA CEART ATÁ MÚNLAITHE AG LUACHANNA 
IDIRNÁISIÚNTA COMHCHOITEANNA

Tá ár mbeartas eachtrach agus ár gcaidreamh taidhleoireachta múnlaithe ag luachanna idirnáisiúnta comhchoiteanna: cearta an duine, 
na saoirsí bunúsacha, an daonlathas agus an smacht reatha. Baineann an caidreamh sin lena lán ceisteanna bunúsacha agus le formhór 
na réigiún agus na dtíortha ar domhan.

Déanann an tAontas comhaontuithe maidir le neamhleathadh agus dí-armáil a chur chun cinn agus tacaíonn sé le cainteanna faoin dí-
armáil núicléach. I gcás Dhaon-Phoblacht Dhaonlathach na Cóiré, tá bearta sriantacha tugtha isteach ag an Aontas, ach fáiltíonn 
sé i gcónaí roimh idirphlé le gach páirtí.

Bhí ról lárnach ag an Aontas Eorpach maidir leis an socrú núicléach a dhéanamh leis an Iaráin (an Plean Cuimsitheach Comhpháirteach 
Gníomhaíochta) agus maidir lena chaomhnú, agus tá an Iaráin fós coiscthe ar arm núicléach a tháirgeadh de bharr an tsocraithe sin.

In 2018, leag an tAontas amach a bhfuil beartaithe aige maidir le straitéis nua chuimsitheach chun naisc níos fearr a chruthú idir 
an Eoraip agus an Áise. Tá sé d’aidhm ag an straitéis sin naisc éifeachtúla thrasteorann a dhéanamh chomh maith le líonraí iompair 
agus fuinnimh, líonraí digiteacha agus líonraí daoine.

De thoradh caibidlíocht a bhí ar siúl idir an tAontas Eorpach agus an tSeapáin, síníodh comhaontú comhpháirtíochta eacnamaíche, an 
comhaontú trádála is mó dá ndearna an tAontas riamh, agus is sa chomhaontú sin a rinneadh gealltanas maidir le Comhaontú Pháras 
den chéad uair. Rinne an tAontas socrú eile leis an tSeapáin arb é an toradh atá air an limistéar saorghluaiseachta sonraí is mó ar 
domhan, rud a bhfuil ardleibhéal cosanta ag gabháil leis.

Tá cur chuige réalaíoch treallúsach ilghnéitheach ag an Aontas leis an tSín i leith caidreamh cothrom a bhaint amach a rachaidh chun 
sochair don dá pháirtí. Tá an tAontas ag féachaint le caidreamh eacnamaíoch níos cothromaithe a bhaint amach leis an tSín agus, san 
am céanna, le níos mó plé a dhéanamh ar cheisteanna domhanda agus iltaobhacha, athchóiriú ar an Eagraíocht Dhomhanda Trádála 
san áireamh.

Chomh fada leis an Aontas de, comhpháirtí domhanda atá ar comhintinn linn féin is ea Ceanada, agus tá fás tagtha ar an gcaidreamh 
déthaobhach eadrainn tríd an gComhaontú Comhpháirtíochta Straitéisí (SPA) agus tríd an gComhaontú Cuimsitheach Eacnamaíoch agus 
Trádála (CETA).

Tá an tAontas i mbun caibidlíochta faoi láthair maidir leis an gcomhaontú nua lena rialófar a chaidreamh le 79 dtír san Afraic, i Muir 
Chairib agus san Aigéan Ciúin (ACC), “Comhaontú iarCotonou”.

Tá ceann de na caidrimh is comhtháite go polaitiúil agus go heacnamaíoch cruthaithe ag an Aontas le tíortha Mheiriceá Laidineach 
agus Mhuir Chairib, agus tá 27 gcinn de chomhaontuithe comhlachais, trádála nó polaitiúla agus comhair déanta acu.

Tá rath ar an gcomhpháirtíocht idir an tAontas Eorpach agus na Stáit Aontaithe le breis is seasca bliain anuas, agus é bunaithe ar 
stair choiteann eatarthu. Is comhpháirtithe agus cairde nádúrtha muid go fóill agus táimid fós ag obair i  ndlúthchomhar leis na 
Stáit Aontaithe maidir le réimse leathan ceisteanna, idir thrádáil agus an beartas eachtrach, shlándáil agus chosaint. Ní mór an 
chomhpháirtíocht thrasatlantach a chaomhnú óir is í bunchloch na cobhsaíochta domhanda í agus cuireann sí le rathúnas an dá thaobh.

